
2026جولائی 12گوجری نيوز بليٹن  
******************** 

 يوه آکاشوانی جموں ہے  آمين انجم تے عبدل مجيد  تيں خبر سنُو۔ 
***************** 

HEADLINES 
۔جموں  غی  کاونٹر  انٹيليجنس  يونٹ  نے  نامناسب  مواد  ور  مشتمل  کتاباں  غا  معاملہ   ١

 مانہہ  ترے  پبلشرز  نانہہ  گرفتار  کرليو  ہے۔ 
۔ضلع  رياسی  مانہہ  دُنيا  گو  سب  تيں  بلند   چناب  ريل  پُل  امرناته  ياترياں  واسطے   ٢

 ايک  بڑی  کشش  گو  مرکز  بن  گيو  ہے۔ 
ا  انتظامات  غو  جائيزو  ليتا  واں   ۔ڈپٹی  کمشنر  پونچه  نے  شری  بڈها  امرناته  ياترا  غ٣

 پوجا  گی  لائيو  اسٹريمنگ  گو  اعلان  کيو  ہے۔ 
۔مرکزی  حکومت  غی  بيٹی  بچائو  بيٹی   پڑهائو سکيم  غی  مدد  تيں  تنوی  شرما   ۴

راجوری  ضلع  غی  پہلی  لڑکی  بن  گئی  ہيں  جنہاں  نے  مزچنٹ  نيوی  مانہہ  شموليت   
 اختيار  کی  ہے۔ 

۔محکمہ  موسميات  نے  اج  جموں  کشمير  غا  کئی  علاقاں  مانہہ  وسيع  پيمانہ  ور  بارش  ۵
غی  پيشن  گوئی  کی  ہے۔    

***************** 
PUBLISHERS ARRESTED 

جموں مانہہ کاونٹر انٹيلی جنس نے جموں کشمير تيں متعلق بعض کتاباں مانہہ نامناسب مواد  
ی جاری تحقيقات غا سلسلہ مانہہ ترے پبلشرز نانہہ گرفتار کيو ہے۔حُکام  شامل ہون غا معاملہ غ

غے مطابق ياه کاروائی جموں تے دہلی مانہہ مشترکہ آپريشن تيں بعد انجام دتی گئی۔گرفتار  
ہون آلا مانہہ اوبرائے بک سروس غا اندر پال، جدکہ نوئيڈا غی ڈوميننٹ پبلشرز غا امرديپ  

 سنگه تے گريش اروڑا شامل ہيں۔تنازعہ غا شکار کتاباں مانہہ
Personalities and Legends of  J&k 

شامل ہے جس غا مصنف ہلال احمد تے سنتوش منيا ہيں،جد کہ ياه کتاب جموں غی اوبرائے  
 بک سروس نے شائع کی ہے۔پيش ہے اس بارے مارا ضلع نمائنده  غی ياه رپوٹ۔۔۔۔۔۔۔۔ 

**************** 
 RAIL  BRIDGE ATTRACTION 

چناب ريل پُل،جہيڑو دُنيا غو سب تيں اوچو ريلوے آرچ پُل ہے،سالانہ شری امرناته ياترا ور آن  
آلا ياترياں  واسطے ايک بڑی کشش بن گيو ہے۔ضلع رياسی غا سر سبز پہاڑاں غے  بشکار   

واقع اس شاندار پُل نانہہ ديکهن واسطے ہزاراں  غی تعداد مانہہ لوک  پُج رہيا ہيں۔جموں  
سرينگر ريلوے رستہ ور سفر  غے دوران بہت سارا ياتری مخصوص مقامات ور رُک غے  

دريائے چناب ور بنا اس تاريخی پُل غو نظارو کررہيا ہيں۔زائرين غو کہنو ہے کہ يوه پُل ملک  
غی انجنئرنگ غی ايک شاندار مثال ہے۔ياترياں نے کہيو کہ يوه پُل نہ صرف بهارت غی جديد  

ترين مثال ہے بلکہ ان غا روحانی سفر نانہہ وی ياد گار بناوے۔ ٹيکنالوجی غی بہ  
****************** 

AYUSH RAMBAN 



محکمہ آيوش نے ضلع انتظاميہ رامبن غا تعاون تيں  شری امرناته جی ياترا غا رستہ ور مفت  
ويلنس کيمپ قائم کيو ہے۔ان کيمپاں مانہہ ماہر آيوش ڈاکٹر ، ياترياں غو طبی معائنو کررہيا  

ہيں۔تے صحت تيں متعلق مشورا دے رہيا ہيں۔ياترياں نانہہ مفت ادويات وی فراہم کی  جارئی  
ہيں۔جن مانہہ احتياطی تے ہنگامی علاج غی  دوائی شامل ہيں۔ان تمام خدمات غی نگرانی ضلع  

انتظاميہ رام بن کررئی ہے تانجے ياترياں نانہہ بروقت طبی امداد تے سہولت فراہم کی  
س بارے مزيد جانکاری ديتا واں نوڈل افسر آيوش ، ڈاکٹر شکيل احمد نے اس طرح  جاسکے۔ا

 کہيو۔۔۔۔۔۔۔۔۔۔۔ 
***************** 

BUDDHA  AMARNATH  YATRA 
ضلع پونچه غا ڈپٹی کمشنر  اشوک کمار شرما نے اج سالانہ شری بڈها امرناته جی ياترا غا  
انتظامات  غو جائيزو ليو۔انُہاں نے ضلعی افسران، شری بڈها امرناته مندر منجمنٹ کميٹی غا  

نمائنداں تے بکه  بکه تنظيماں غے نال مشترکہ اجلاس غی صدارت کی۔اجلاس مانہہ ياترا غا  
بکه بکه انتظامات ور تفصيلی غور کيو گيو تانجے اس مہينہ غا آخر تيں متوقع ياترياں غی   

مام ضروری سہوليات فراہم کی  بدهتی وی تعداد واسطے مناسب تے آرام ده رہائش سميت ت
جاسکيں۔ايک اہم فيصلہ غے تحت اس سال بڈها امرناته پوجا غی لائيو اسٹريمنگ  کی جے  

غی،تانجے دُنيا بهر مانہہ موجود عقيدت مند وی آن لائين اس مانہہ شرکت کرسکيں۔اس بارے  
 مزيد معلومات ديتا واں ڈپٹی کمشنر پونچه اشوک کمار شرما نے اس طرح کہيو۔۔۔۔۔۔۔۔۔۔ 

******************** 
BBBP SCHEME 

مرکزی  حکومت غی  بيٹی  بچائو  بيٹی  پڑهائو  سکيم  غے  مثبت نتائج  ہنُ  راجوری  غا   
سرحدی  ديہات  مانہہ  وی ديکهن  نانہہ  لب  رہيو  ہے۔اس  سکيم  تيں  ملن آلا  مواقع  تيں   

سالہ  تنوی  شرما  نے    18واقع  ايک  گراں  غی   فائدو  چاتا  واں  ايل او  سی  غے  قريب
مزچنٹ  نيوی  مانہہ  شامل  ہوغے  ايک  اہم  کاميابی  حاصل  کی  ہے۔  وه  ضلع  راجوری   
غی  پہلی  لڑکی  بن  گئی  ہيں  جس  نے  مرچنٹ  نيوی  مانہہ  جگہ  بنائی  ہے۔انُ  غی  اس  

کاميابی  تيں  نہ  صرف  ان  غا  خاندان  بلکہ پورو  پير  پنجال  خطہ  غو  ناں  روشن  ہوو    
ہے۔آکاشوانی  غا  خبراں  آلا  شعوبہ  سنگ  گل  کرتا  واں  ،  تنوی  شرما  نے  اپنی  کاميابی  

تے  تجربات  غو  اظہار  اس  طرح  کہيو۔۔۔۔۔۔۔    
********************* 

 DAIRY ENTREPRENEUR 
رہن آلی نشا ديوی نے اپنی  محنت تے حکومتی تعاون   ضلع ادهمپور غا  گراں کوٹلی بالا غی

تيں ايک گهريلو خاتون تيں کامياب ڈيری فارمر بنن غو سفر طے کيو ہے۔انُہاں نے آئی ڈی ڈی  
لکه روپيہ غی سرکاری سبسڈی  27مانہہ 26- 2025ايس ڈيری يونٹس سکيم غے تحت سال 

گاں غے نال انُہاں نے ڈيری فارم شروع کيو۔اج انُ غا فارم  14حاصل کی، جس تيں بعد 
ليٹر تيں متو دوده حاصل  100تيں متی ساہيوال نسل غی گاں ہے۔جن تيں روزانہ   20مانہہ 

وے۔آپنی آمدنی مانہہ مزيد اضافو کرن واسطے نشا ديوی نامياتی ديسی گهی تے ادهمپور گا  
ع ور نشا  جی آئی ٹيگ يافتہ روايتی پنير، جس نانہہ کلاڑی  کيں، وه وی  تيار کريں۔اس موق

ديوی نے اپنا تجربات سانجہ کرتا واں اس طرح کہيو۔۔۔۔۔۔۔جد کہ انُ غا شوہر جوگل کشور نے  
 وی اپنا خيالات  غو اظہار کيو۔۔۔۔۔۔۔ 

****************** 
WEATHER 



محکمہ موسميات نے اج جموں کشمير مانہہ بارش تے گرج چمک غی تازه پيشن گوئی کی  
ہے۔آکاشوانی جموں غا نمائنده  غے مطابق، محکمہ موسميات نے کہيو ہے کہ اج  مرکزی  
زيرانتظام علاقہ غا کئی علاقاں مانہہ ايک يا دو مرتبہ بارش تے گرج چمک ہون غا امکان  

ہيں۔خاص طور ور  وادی چناب تے پير پنجال غا کُجه علاقاں مانہہ سويرے غے  وقت تيز   
پاری  بارش غے  باعث بعض حساس  بارش ہوسکے۔محکمہ موسميات نے خبردار کيو ہے کہ 

علاقاں مانہہ اچانک سيلاب، مٹی کهسکن تے مٹی غا تودا گرن غا خطرا ہيں۔اس بارے مزيد  
 جانکاری ديتا واں محکمہ موسميات غا ڈائريکٹر مختار احمد  نے اس طرح کہيو۔۔۔۔۔۔۔۔۔۔ 

****************** 
ANNOUNCEMENT 

 آکاشوانی  جموں  غی  طرفوں  بکه بکه زُمراں  واسطے درخواست طلب کی  گئی ہيں۔ 
آکاشوانی جموں غا علا قائی خبراں غا شعبہ غی طرفوں  پہاڑی زبان واسطے  عارضی نيوز  
ريڈر کم مترجم ( اين آر ٹی) تے اسٹينو پينل غی تشکيل واسطے اہل اميدواراں تيں درخواست  

ونو ضروری ہے تے انُ غی  طلب کی گئی ہيں۔ درخواست گزاراں غو جموں کشمير غو باشندوہ
بہراں غے درميان ہونی لوڑے۔  50تيں   21عمر   

اين آر ٹی واسطےامُيدوارغو کسی تسليم شده يونيورسٹی تيں گريجويٹ ہونو، پہاڑی زبان  ور    
پکڑ مضبوط رکهنوتے نشريات  واسطے عمده آوازغو ہونو لازمی ہے۔ جد کہ اسٹينو  

واسطےامُيدوارغو کسی تسليم شده تعليمی بورڈ تيں بارہويں جماعت پاس ہونو، پہاڑی زبان ور  
الفاظ فی منٹ غی ٹائپنگ رفتار   40تيں25مہارت رکهنو اور کمپيوٹر ور پہاڑی زبان مانہہ  

 ہونو لازمی ہے۔ 
خواہشمندامُيدوار اپنی درخواستاں غی  ہارڈ کاپی تمام مطلوبہ دستاويزات  نال ہيڈ آف نيوز،   

جولائی   19ميں بزاتِ خُد اتار 180001پنج تيرتهی جموں پِن کوڈ   ريجنل نيوز يونٹ آکاشوانی
تک جمع کرا سکيں ۔ 2026  

روپےجد کہ ايس سی، ايس ٹی تے   355درخواست غی فيس جنرل زمره غاامُيدواراں واسطے 
فيصد  جی   18روپےمقرر کی گئی ہے، جس مانہہ  265او بی سی زمره غاامُيدواراں واسطے

ايس ٹی وی شامل ہے۔  فيس پرسار بهارتی، آل انڈيا ريڈيو جموں غابينک خاطہ  
جہيڑو ايس بی آئی ہری ما رکيٹ مانہہ ہے اسُ مانہہ آن لائن جمع کرا   10582387126نمبر

 سکيں،جس غو آئی ايف سی کوڈ
SBIN0000657 

ہے ۔ جس مانہہ فيس آدئيگی غی  سلپ ياه سکرين شاٹ  غی کاپی درخواست  سنگ لانو لا   
ٹرانزکشن آئی ڈی غو لکهيو ہونو لازمی ہے ۔ تفصيلی اشتہار تے  درخواست  زمی ہے جس ور

 فارم آکاشوانی   غی ويب سائٹ 
www.newsonair.gov.in 

غاآسامياں غا سيکشن  مانہہ   دستياب ہے۔مزيد معلومات  واسطےامُيدوار اِن نمبرات ور رابطو  
۔ 9697177241ياه  01912546658کر سکيں  ۔نمبر اِس طرح ہيں ۔   

****************** 
 


